Legebiltzarreko Erregelamenduko 114.1 artikuluan ezarritakoa betez, agintzen dut Nafarroako Parlamentuko Aldizkari Ofizialean argitara dadin Mónica Domenech Linde andreak egindako galderaren erantzuna, Foru Diputazioak emana, adoptaturiko edo harrerako haurrei buruzkoa. Galdera argitaratu zen 2017ko martxoaren 31ko 52. Nafarroako Parlamentuko Aldizkari Ofizialean.

Iruñean, 2017ko apirilaren 20an

Lehendakaria: Ainhoa Aznárez Igarza

ERANTZUNA

Unión del Pueblo Navarro parlamentu taldeari atxikitako foru parlamentari Mónica Doménech Linde andreak galdera egin du adoptaturiko edo harrerako haurrei buruz (9-17/PES-00106). Hona Nafarroako Gobernuko Eskubide Sozialetako Departamentuak informatzeko duena:

1.- Gaur egun, familia harrerako 228 espediente daude indarrean; horietatik, 147 familia zabalean eratuta daude eta 81, berriz, beste familia batzuetan. Halaber, urgentziako familia-harrerako 15 espediente ezarri dira (hiru hilabete baino gutxiago iraun behar duen babes-neurri bat da, 0-7 urteko adingabeekin erabiltzen dena balizko babesgabetasun-egoera bat baloratzeko prozedura bat hasten denean).

2.- Gaur egun 156 egoitza-harrerako espediente daude irekita.

3.- 2016. urtean, zazpi adopzio-prozesu gauzatu ziren; horietatik, bost Foru Komunitateko familien artean egin ziren, eta beste bi kasu, berriz, Nafarroako familiek beste autonomia erkidegoetatik adoptatutako adingabeenak izan ziren.

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

